
Azərbaycanın görkəmli dövlət və elm xadimi Əziz Əliyevin  

130 illiyinin qeyd edilməsi haqqında  

Azərbaycan Respublikası Prezidentinin Sərəncamı 

 

2027-ci ilin yanvar ayında Azərbaycanın görkəmli dövlət və elm xadimi, səhiyyə təşkilatçısı, 

tibb elmləri doktoru, professor Əziz Məmmədkərim oğlu Əliyevin anadan olmasının 130 illiyi 

tamam olur. 

Yüksək amallara və humanist ideallara sadiq əsl vətənpərvər ziyalı kimi Əziz Əliyev şərəfli 

bir ömür yolu keçmiş və gələcək nəsillər üçün xalqa xidmətin parlaq nümunəsini yaratmış nadir 

şəxsiyyətlərdəndir. O, ən müxtəlif məsul vəzifələrdə çalışarkən milli təəssübkeşlik hissi ilə daim 

dövlət quruculuğu və idarəçiliyin təkmilləşdirilməsi istiqamətində olduqca səmərəli fəaliyyət 

göstərmişdir. Azərbaycanda səhiyyə sisteminin yeni əsaslar üzərində qurulmasında, tibb təhsilinin 

dövrün standartlarına uyğun formalaşdırılmasında və bu sahədə yetkin milli kadrların 

hazırlanmasında Əziz Əliyevin müstəsna rolu vardır. Əziz Əliyev İkinci Dünya müharibəsi illərində 

hərbi-siyasi əhəmiyyəti ilə seçilən bir sıra mühüm işlərə böyük uğurla rəhbərlik etmişdir. O, 

Azərbaycan tarixinin həlledici məqamlarında xalqın taleyüklü məsələlərinə münasibətdə atdığı 

qətiyyətli addımlarla dövlət idarəçiliyi məktəbini zənginləşdirmişdir. Azərbaycan və Dağıstan 

arasında münasibətlərin daha da möhkəmləndirilməsi naminə göstərdiyi fədakarlıqlar və verdiyi 

töhfələr Əziz Əliyevin adını xalqlarımızın dostluq və qardaşlığının həqiqi rəmzinə çevirmişdir. 

Azərbaycan Respublikası Konstitusiyasının 109-cu maddəsinin 32-ci bəndini rəhbər tutaraq 

və Azərbaycan xalqı qarşısında xüsusi xidmətlərini nəzərə alaraq dövlət və elm xadimi, professor 

Əziz Əliyevin 130 illiyinin layiqincə qeyd olunmasını təmin etmək məqsədilə qərara alıram: 

1. Azərbaycan Respublikasının Səhiyyə Nazirliyi Azərbaycan Respublikasının Elm və Təhsil 

Nazirliyi və Azərbaycan Respublikasının Xarici İşlər Nazirliyi ilə birlikdə görkəmli dövlət və elm 

xadimi Əziz Əliyevin 130 illiyinə dair tədbirlər planı hazırlayıb həyata keçirsin. 

2. Azərbaycan Respublikasının Nazirlər Kabineti bu Sərəncamdan irəli gələn məsələləri həll 

etsin. 

  

İlham Əliyev 

Azərbaycan Respublikasının Prezidenti 

Bakı şəhəri, 20 avqust 2026-cı il 

Azərbaycanın görkəmli dövlət və elm xadimi Əziz Əliyevin 120 illik yubileyinin 

keçirilməsi haqqında 

Azərbaycan Respublikası Prezidentinin Sərəncamı 
  
2017-ci il yanvarın 1-də Azərbaycanın görkəmli dövlət və elm xadimi Əziz Məmmədkərim 

oğlu Əliyevin anadan olmasının 120 illiyi tamam olur. 

Əziz Əliyev müxtəlif məsul vəzifələrdə çalışaraq dövlət idarəçiliyinin təkmilləşdirilməsində 

səmərəli fəaliyyət göstərmiş, respublikada səhiyyə sisteminin və tibb təhsilinin formalaşdırılmasına 

layiqli töhfələr vermişdir. Onun İkinci Dünya müharibəsi illərində apardığı işlər mühüm hərbi-siyasi 

əhəmiyyətə malikdir. Azərbaycan və Dağıstan xalqları arasında dostluq və qardaşlıq əlaqələrinin 

daha da möhkəmləndirilməsi Əziz Əliyevin adı ilə sıx bağlıdır. 

Azərbaycan Respublikası Konstitusiyasının 109-cu maddəsinin 32-ci bəndini rəhbər tutaraq 

və Azərbaycan xalqı qarşısında böyük xidmətlərini nəzərə alaraq görkəmli dövlət və elm xadimi 

Əziz Əliyevin 120 illik yubileyinin yüksək səviyyədə keçirilməsini təmin etmək məqsədi ilə qərara 

alıram: 

1. Azərbaycan Respublikasının Səhiyyə Nazirliyi, Azərbaycan Respublikasının Təhsil 

Nazirliyi və Azərbaycan Respublikasının Xarici İşlər Nazirliyi Əziz Əliyevin 120 illik yubileyinə 

həsr olunmuş tədbirlər planını hazırlayıb həyata keçirsinlər. 

2. Azərbaycan Respublikasının Nazirlər Kabineti bu Sərəncamdan irəli gələn məsələləri həll 

etsin. 
 

İlham ƏLİYEV, 
Azərbaycan Respublikasının Prezidenti 

Bakı şəhəri, 18 noyabr 2016-cı il 

Azərbaycanın görkəmli dövlət və elm xadimi Əziz Əliyevin 110 illik  

Yubileyinin keçirilməsi haqqında 
 

Azərbaycan Respublikası Prezidentinin Sərəncamı 

  

2007-ci il yanvar ayının 1-də Azərbaycanın görkəmli dövlət və elm xadimi Əziz Məmmədkərim 

oğlu Əliyevin anadan olmasının 110 illiyi tamam olur. 

Azərbaycan xalqı qarşısında mühüm xidmətlərini nəzərə alaraq Əziz Əliyevin 110 illik yubileyinin 

dövlət səviyyəsində keçirilməsini təmin etmək məqsədilə qərara alıram: 

1. Azərbaycan Respublikasının Səhiyyə Nazirliyi, Azərbaycan Respublikasının Təhsil 

Nazirliyi və Azərbaycan Respublikasının Xarici İşlər Nazirliyi Əziz Əliyevin 110 illik yubileyinə 

həsr olunmuş tədbirlər planı hazırlayıb həyata keçirsin. 

2. Azərbaycan Respublikasının Nazirlər Kabineti bu Sərəncamdan irəli gələn məsələləri həll 

etsin. 

 

İlham Əliyev, 

Azərbaycan Respublikasının Prezidenti 

Bakı şəhəri, 5 dekabr 2006-cı il 

Azərbaycanın görkəmli dövlət və elm xadimi Əziz Əliyevin anadan olmasının 100 illik 

yubileyinin keçirilməsi haqqında 
 

Azərbaycan Respublikası Prezidentinin Sərəncamı 

1997-ci il yanvarın 1-də Azərbaycanın görkəmli dövlət və elm xadimi Əziz Məmmədkərim 

oğlu Əliyevin anadan olmasının 100 illiyi tamam olur. 

Azərbaycan xalqı qarşısında böyük xidmətlərini nəzərə alaraq Əziz Məmmədkərim oğlu 

Əliyevin 100 illik yubileyinin dövlət səviyyəsində keçirilməsini təmin etmək məqsədi ilə qərara 

alıram: 

1. Yubiley tədbirlərinin hazırlanması və keçirilməsi üçün aşağıdakı tərkibdə komissiya 

yaradılsın: 

KOMİSSİYANIN SƏDRİ 

Elçin Əfəndiyev - Azərbaycan Respublikası baş nazirinin müavini 

KOMİSSİYANIN ÜZVLƏRİ: 

Fatma Abdullazadə - Azərbaycan Respublikası Prezidenti Aparatı Humanitar siyasət 

şöbəsinin müdiri 

Rəfael Allahverdiyev - Bakı şəhər İcra Hakimiyyətinin başçısı 

Əli İnsanov - Azərbaycan Respublikasının səhiyyə naziri 

Nizami Xudiyev - Azərbaycan Respublikası Dövlət Televiziya və Radio Verilişləri 

Komitəsinin sədri 

Polad Bülbüloğlu - Azərbaycan Respublikasının mədəniyyət naziri 

Lidiya Rəsulova - Azərbaycan Respublikası təhsil naziri 

Eldar Salayev - Azərbaycan Respublikası Elmlər Akademiyasının prezidenti 

Ataxan Paşayev - Nazirlər Kabineti yanında Baş Arxiv İdarəsinin rəisi 

Mirməmməd Cavadzadə - Azərbaycan Dövlət Həkimləri Təkmilləşdirmə institutunun 

rektoru 

Murtuz Ələsgərov - Bakı Dövlət Universitetinin rektoru 

Əhliman Əmiraslanov - Azərbaycan Tibb Universitetinin rektoru 

Böyükkişi Ağayev - Elmi-Tədqiqat Qastroenterologiya institutunun direktoru 

Nazim İbrahimov - "Azərbaycan” nəşriyyatının direktoru 

Tamerlan Əliyev - Azərbaycan Tibb Universitetinin professoru 

2. Bu sərəncamdan irəli gələn məsələlərin həlli Azərbaycan Respublikasının Nazirlər 

Kabinetinə tapşırılsın. 

 

Heydər Əliyev, 

Azərbaycan Respublikasının Prezidenti 

Bakı şəhəri, 6 sentyabr 1996-cı il 


